
				এই পাতাটির মুদ্রণ সংশোধন করা প্রয়োজন। 
মেরে ফেলবার জন্য বিষ৷ এনেছি, আমি এখনই তা খাবো ; কিন্তু অমন কাজ কোরো না মা । তোমার পায়ে ধরে বলছি, আমাকে বঁচিয়ে রাখবার জন্য তোমরা এমন পাপের কাজে হাত দি ও না । আমার অদৃষ্ট যা থাকে। তাই হবে। তোমরা সমাজের ভয়ে আমাকে এ পাপ কাজ করতে বলছি, তা আমি বুঝতে পেরেছি; কিন্তু, আমি সমাজের ভয় করিনে। তোমরা আমাকে বাড়ী থেকে তাড়িয়ে দেও, আমাকে কোথাও ফেলে এস, আমি দ্বারে দ্বারে ভিক্ষা করে খাব, সে ও স্বীকার ; কিন্তু এমন পাপের কাজ করতে
পারব না, তোমাকেও করতে দেব না।”
মা বলিলেন, “লক্ষ্মী, ভাল করে ভেবে দেখ। তুমি আমার একমাত্র সন্তান। এ পৃথিবীতে আমার আর কে আছে মা ! তোমাকে কি আমি ছাড়তে পারি। আমার দিকে চেয়ে, তোমার বাপ-কাকার কথা মনে করে, আমার কথা শোন ।”
লক্ষ্মী বলিল, “মা, আমি ক’ল সারা রাত ভেবেছি। আমার প্ৰতিজ্ঞ, এমন কাজ কিছুতেই করতে দেব না-কিছুতেই না। তুমি বাবাকে বল, কাকাকে বল ; তঁরা আমাকে ত্যাগ করুন, আমার অদৃষ্ট যা থাকে, তাই হবে।”
মা বলিলেন, “তাতে কি ফল হবে, দেশে বিদেশে আত্মীয়বন্ধু সকলের কাছে যে ওঁদের মাথা হেট হবে ; জাত মান সব যাবে, লজ্জায় যে কেউ মুখ দেখাতে পারবে না ; একঘরে হয়ে থাকতে হবে । তার ফল কি হবে জান, কৰ্ত্ত তা হলে একদিনও বাঁচবেন না ; আমাকেও সেই সঙ্গে যেতে হবে ; তারপর তোমার কাকা

